Sabit SYLA

QENDRIMI I PARTISE KOMUNISTE TE SHQIPERISE
NDAJ RIPUSHTIMIT TE KOSOVES

Né pérfundim té Luftés sé Dyté Botérore, faktori jugosllav
gofté ai nacionalist apo komunist e shihte té ardhmen e Kosovés
brenda shtetit jugosllav. Platformat ndryshonin né metodé dhe né
praktikén e realizimit, ajo e Mihajlovigit kuptohet ishte mé ekstreme.
Pér kéto géllime té péraférta si cetnikét po ashtu edhe partizanét
(1944), harmonizuan planet dhe projektet e tyre, kur me forca té
pérbashkéta iu vérsulen Kosovés me synim e géllim té vetém,
pastrimin e Kosovés gjoja nga elementi josllav, e duke pastruar até
etniké shqiptar pérmes hakmarrjes kolektive té tipit racial. Shtabi
Kryesor i Serbisé, mé 2 dhjetor 1944 Kkishte dhéné urdhér pér
spastrimin e vendit nga “bandat shqiptare” dhe nga “njésitet e
armatosura prej tradhtaréve shqiptaré”. Si pasojé e masave té
ndérmarra, Kosova do té shndérrohej né njé poligon té vérteté té
masakrave, ekzekutimeve, dhunimeve, e burgosjeve individuale dhe
kolektive.

Situata e tillé e krijuar né Kosové shkaktoi njé indinjaté té
thellé té popullsia, ashtu edhe té krerét e prijésit e Drenicés si:
Shaban Palluzha, Mehmet Gradica etj,. Pér t’1 béré ball€ situatés sé
réndé té krijuar né vend, né fund té dhjetorit 1944 u formua Brigada

e Drenicés me komandant Shaban Palluzhén, sa gé pér 15 dité arriti
té keté afér 3 000 luftétaré, duke shkaktuar késhtu njé reagim té
rrepté te garget politiko-ushtarake té Jugosllavisé. Né janar dhe
shkurt té vitit 1945 kundér Drenicés, forcat jugosllave pérdorén
artileri t& réndé e korpuse té téra ushtarake, si: Brigada e Paré e
Kosovés dhe Metohisé, me Zufer Musigin né krye; Brigada e
Bokelit, ¢ njohur me emrin famékeq “Bokelska”; Brigada e 6-té
malazeze; Brigada e KNOJ-it; Brigada IV dhe Brigada V e Kosovés;
brigadat serbe e magedone, etj. E téré kjo forcé ushtarake nga e cila
ishin té rrethuar shqiptarét, pérbéhej nga afro 36 000 ushtaré serbé,
malazezé, maqgedoné, bullgaré e fatkeqgésisht edhe shgiptaré.
Ndérkohé, mé 8 shkurt 1945, vetém njé dité pas vendimit t€ marré né
Konferencén e Jaltés pér njohjen e kufijve té Jugosllavisé sé
paraluftés, Tito do té shpallte dhe urdhéronte vendosjen e
Administrimit Ushtarak né Kosové.

Né vitin 1945, né Kosové u intensifikua dhuna e terrori, duke
pérjetuar populli njé dimér dhe pranveré té pérgjakshme. Né até vit
mijéra veta u pushkatuan, u burgosen dhe u dérguan né kampe, si
dhe familje té tjera u izoluan e shumé shqiptaré u shpérngulen pér
Turqi, si¢ ndodhi edhe me mijéra shqiptaré gé vriten jashté kufijve té
Kosoves.

Partia Komuniste e Shqipérisé jo vetém gé heshti pérballé
dhunés e terrorit té ushtruar ndaj shqiptaréve né Kosové, por né disa
raste ajo lejoi gé dhuna jugosllave té shtrihej edhe né territorin e
shtetit shqgiptar. Madje, né kéto krime kané marré pjesé edhe disa
agjenté té geverisé shqiptare, té cilét né fillim té vitit 1945 lejuan
oficerét e OZN-sg, jugosllave, gé té pushkatonin ilegalisht dhe pa
gjyq né territorin e shtetit shgiptar mé tepér se 1 000 shqiptaré nga
Kosova'. Ky krim e terror i ushtruar né Shqipéri nga OZN-ja
jugosllave, né periudhén e pasluftés déshmohet nga disa deklarata, té

! Arkivi i Ministrisé se Punéve té Jashtme té Shqipérisé (mé tej: AMPJ), viti 1949,
dos. 191 ( B/ V-2), f. 43. Té dhéna rreth terrorit serb ndaj shqgiptaréve né Kosové e
Shqipéri.

béra nga ish-népunés té larté té shtetit shqiptar® e né disa relacione té
Ministrisé sé Punéve té Brendshme, té vitit 1950 pérgatitur nga
Drejtoria e Sigurimit té Shtetit®. PKSH nuk béri asnjé veprim pér té
ndaluar terrorin né shtetin shqiptar e I1ére mé pér té protestuar dhe
véné né dijeni organizmat ndérkombétaré dhe opinionin botéror pér
krimet makabre dhe politikén e egér antishgiptare té udhéhegjes
jugosllave. Duket se logjika ideologjike dhe ajo e ruajtjes sé pushtetit
ishin faktorét pércaktues té asaj politike.

Né Kosové si¢ dihet, kané gené edhe disa divizione partizane té
Ushtrisé Nacionalclirimtare té Shqipérisé, té cilat pér fat té keq, né
emér té luftimit té& reaksionit, bashképunuan e bashkévepruan me
disa njési té armatosura t& UNCJ-sé. Né tetor té vitit 1946, Kogi
Xoxe pérmes njé telegrami kérkonte nga Seksioni i Sigurimit té
Shtetit (Kukés), gé té dérgonte njé relacion pér Kosovén®. Né
raportin i cili iu dérgua ndér t€ tjera thuhej se: “Me rastin e hyrjes s€
Ushtrisé Shqiptare dhe Jugosllave, té gjithé ballistét luftuan kundér
nesh, duke vazhduar mé tej: “Me ¢lirimin e Kosovés, reaksioni filloi
lévizjen né Drenicé ku afro 12 000 veta u ¢uan kundér UNCJ, kryetar
i sé cilés ishte Shain Sllausha (Shaban Palluzha-S. S), Bislim
Bajgora...” etj,. Eshté pér t’u theksuar se né até raport Azem Bejta
paragitej si spiuné, ndérsa Shaban Palluzha si kryetar i ushtrisé
rebele...”. Kjo nénkuptonte me té vérteté edhe braktisjen e céshtjes
sé Kosovés nga PKSH-ja, gé ajo té zgjidhej né kuadér té atyre

2 shih deklaratén e Nesti Kerenxhi - zévendésministér i Ministrisé sé Brendshme,
mé 28 mars té vitit 1948. Ndreci Plasari & L. Maltezi, Marrédhéniet shqiptaro-
jugosllave 1945-1948, Pérmbledhje dokumentesh, Tirané: “Gjergj Fishta”, 1996, f.
578.

8 AMPJ, viti 1950, dos. 247, f. 1. Ministria e Punéve té Brendshme, Drejtoria e
Sigurimit té Shtetit (Dega I). Relacion mbi terrorin dhe persekutimet né Kosové,
Tirané, 19 tetor 1950. Shih relacionin, “Mbi terrorin shqiptar dhe persekutimet né
Kosové”.

* Arkivi i Ministrisé sé Punéve t& Brendshme (mé tej: AMPB), Drejtoria e Zbulimit
Politik, dos. 128, viti 1946, f. 55. Telegram nga Koci Xoxe dérguar Seksionit té
Sigurimit té Shtetit-Kukés (Beqir Ndout), Tirané, tetor 1946.

® Po aty, f. 57-61. Raport mbi Kosovén, Drejtoria e Sigurimit t& Shtetit-Kukas,
Kapiteni I, Begir Ndou, dérguar Koci Xoxes, 29 néntor 1946.

premtimeve té béra gjaté luftés, se “né rast t& kundért do ta luftonte
Jugosllaving”, por né fakt ai mbeti vetém njé slogan shterp.

Né kohén gé ndodhnin vrasjet dhe pérndjekjet e shqiptaréve té
Kosovés, ndérmjet shtetit shqiptar dhe atij jugosllav ishin vendosur
marrédhénie té ngushta dhe migésore bashképunimi. Bedri Pejani pas
pérfundimit té luftés u arrestua né Shqipéri dhe u ekstradua pér
Jugosllavi ku u gjykua dhe u dénua e vdiq né spitalin e burgut, mé
1946°. Mbéshtetur né radiogramet shkémbyer ndérmjet zbulimit dhe
té ngarkuarit me punén e Zbuluesit né Jugosllavi mbi veprimtariné e
reaksionit né Kosové, Beqir Ndou i shkruante Kogi Xoxes mé 14
korrik 1946, se: “...fytyra ma e njohur politike e reaksionit shqiptaré
né Kosmet asht ish-profesori Imer Berisha, i cili rron ilegalisht né
krahinat e Drenicés. Elementi i Oznos ju ka futur brenda né njésitin e
tij. Shpresohet qé t& vritet”. Ndérsa mé voné i shkruante: “N&
vazhdim t& radiogramit t’oné, profesor Imer Berisha u vra...”. Pra,
njé ndér c¢éshtjet e prekura né até kohé ishte edhe problemi i
ndjekjeve dhe arrestimeve té shqiptaréve nga Kosova, pér té cilét si
déshmon edhe letra e Rankoviqit, pala shgiptare tregonte vullnetin e
duhur pér kapjen e tyre.

Né dimrin e vitit 1945 kur né Kosové vazhdonte lufta pér
clirim kombétar kundér ushtrisé jugosllave, ndérmjet Shqipérisé dhe
Jugosllavisé  nénshkruheshin edhe traktate si: “Traktati (né fakt
projekt, S. S) mbi Aleancén dhe Ndihmén Reciproke midis
Shqipérisé dhe Jugosllavis€”, ndérmjet geverive t€ dy vendeve, i
nénshkruar mé 20 shkurt 1945, nga kéta pérfagésues té delegacionit
shgiptar: Myslym Peza, Omer Nishani, Medar Shtylla dhe Bedri
Spahiu, ndérsa, nga pala jugosllave: Josip B. Tito dhe Josif
Smodllaka. Traktati né fakt mbeti njé draft sepse ai nuk u ratifikua
nga parlamentet e té dy vendeve. Traktati kishte mé shumé formén e
njé aleance ushtarake ndérmjet Shqipérisé dhe Jugosllavisé. Vetém
ndonjé nen i tij u kushtohej céshtjeve civile dhe ekonomike, por né
asnjérin prej tyre nuk flitej pér Kosovén si entitet i vecanté brenda

® Marenglen Verli, Nga Kosova pér Kosovén (profile bibliografike), Tirané:
“Botimpex”, 2006, f. 153.

Federatés Jugosllave, apo pér té ardhmen e saj té pérbashkét me
Shqipériné. Kosova trajtohej thjesht si minoritet brenda Jugosllavisé.
NéE nenin VI t€ kétij traktati thuhej: “Duke mbajtur pérpara syve
parimin demokratik, t€ dy palét kontraktojné se detyrohen t’u
sigurojné minoriteteve nacionale né vendet e tyre mbrojtje dhe
respekt t& ploté”’. Kjo klauzolé trajton thjesht né parim minoritetet e
dy vendeve, duke i barazuar ata, ndérkohé gé sllavét e Shqipérisé
pérbénin njé pakicé numerike té papérfillshme. Sipas dokumenteve
ruse, traktati i lartpérmendur figuron i nénshkruar nga dy geverité sé
paku gé mé 9 janar 1945. Ai pérmendet né takimin e delegacionit
jugosllav té kryesuar nga Hebrangu me Stalinin né Moské. Koha e
publikimit, shkurt 1945, u rekomandua nga Stalini® sepse
parashikohej t¢ mbaronte Konferenca e Jaltés.

Partia Komuniste e Shqipérisé, heshti ose béri fare pak pér té
kundérshtuar edhe vendimet e Partisé Komuniste Jugosllave pér té
ardhmen e Kosovés. Fillimisht duhet pérmendur faktin se, pér
Kosovén nuk u diskutua fare né Plenumin e KQ té Helmesit né maj
té vitit 1944. Né Plenumin e KQ té PKSH-s&, mbajtur né Berat nga
23 deri 27 néntor 1944, céshtja e Kosovés nuk u zu fare né gojé. Po
ashtu, Kosovén nuk u diskutua zgjidhje e as nuk u fol pér té, as né
mbledhjen e Dyté t¢ KANC (Késhillit Antifashist Nacionalclirimtar)
e as né ditén e 28 néntorit, kur Qeveria e Enver Hoxhés, hyri né
Tirané dhe mbajti njé fjalim té gjaté para masés®. Ndérsa, sa i pérket
vendimeve té ndérmarra né Mbledhjen e Kuvendit Antifashist
Nacionalclirimtar té Serbisé, (Beograd nga 7 deri mé 9 prill té vitit
1945 Serbisé)™, dhe Kuvendit té Prizrenit (me 8, 9 e 10 korrik 1945),

" AMPJ, viti 1945, dos. B/V-2 (nr. rendor 50), f. 2-4. Traktat mbi Aleancén dhe
Ndihmén Reciproke midis Shqipérisé dhe Jugosllavisé, Beograd, 20 shkurt 1945.

¥ Islam Lauka & Eshref Ymeri, Shqipéria né dokumentet e arkivave ruse, Tirané:
“Toena”, 2006. f. 99-101.

% Sabit Syla, Shteti shgiptar dhe céshtja e Kosovés 1939-1981, Instituti i Historise,
Prishtiné: 2012, f. 73.

10 AMPJ, viti 1963, dos. 909 (B/VII-2dh), f. 2. Té dhéna pér Mbledhjen e Kuvendit
Antifashist Nacionalclirimtar té Serbisé né Beograd, prill 1945.

i cili aprovoi Rezolutén pér aneksimin serb t&¢ Kosovés', Komiteti
Qendror i PKSH-sé&, me né krye Enver Hoxhén heshti. Deri me sot,
nuk kemi té dhéna gé déshmojné té kundértén. Me kété rast vlen té
pérmendim se pérveg heshtjes sé PKSH-sé, as Aleatét e Médhenj te
té cilét kishin shpresuar shqiptarét, nuk reaguan ndaj aneksimit té
dhunshém té Kosovés né kuadér té Jugosllavisé Federative.

Pas Administrimit ushtarak né Kosové, e vendimeve té
ndérmarra nga organet geveritare jugosllave pér statusin dhe té
ardhmen e Kosovés, Enver Hoxha né mbledhjen e Plenumit 1V, té
Komitetit Qendror t¢ PKSH-sé, mbajtur mé 17 tetor 1945, do té
shprehej: “Partia e joné e ka shfaqur piképamjen e saj karshi
Kosovés. Pér Partiné kjo nuk éshté kritike, por me gené se e ngre
opozita ka réndési. Cili géndrimi yné para popullit? Po ai i me
parshmi. Perspektiva e largét éshté gé Kosova do té lidhet me ne.
Kosova éshté shqiptare kété e dimé edhe ne edhe Jugosllavia. Né rast
se opozita do ta ngre kété céshtje, ne do té na duhet gé té mbajmé njé
géndrim edhe me shkrim, por gjithmoné ky do té jeté géndrimi i
yné*2. Njé géndrim i tillé i shprehur nénkuptonte, edhe térhegje té
alternatives pér shtrim té céshtjes kombétare pér kohén, e ¢éshtja té
mbetej e hapur nén kontekstin kohor. Andaj, edhe né raportin e
mbajtur né Plenumin V té KQ-sé sé PPSH-sé, mé 21 shkurt 1946
Enver Hoxha porosiste: “Duhet t€ luftojmé me mish e me shpirt
tendencat shoviniste té atyre shqiptaréve gé kérkojné té ngjallin
mériné€ e vjetér kundér popujve té Jugosllavisé”l?’.

Né Plenumin e Jashtézakonshém té KQ-sé sé PKSH-sé,
mbajtur mé 18-20 dhjetor 1946, Enver Hoxha do té deklaronte: “Disa
anétar€ partie duan té filozofojné€ se mos thoté populli se ¢’bété me
Kosovén. Né qofté se njé anétar i partisé e ka té garté vijén, ai e ka té

1 Agjencioni Shtetéror i Arkivave t& Kosovés (mé tej: ASHAK), Fondi: Komiteti
Krahinor i L. K. t& Kosoves, viti 1945, kutia 23/A, dokumenti nr. 2352, f. 1-2.
Rezolucion i Asamblesé Krahinore té Kosovés e Metohisé.

12 Arkivi Qendror Shtetéror i Republikés sé Shqipérisé (mé tej: AQSh), Fondi: 14,
dos. 2, viti 1945, f. 101. Diskutim i Enver Hoxhés né Plenumin IV, tetor 1945.

B3 N. Plasari, L. Malltezi, Marrédhéniet shqiptaro-jugosllave..., Raporti i mbajtur
nga Enver Hoxha né Plenumin V t& KQ-sé séé PPSH-s&, 21 shkurt 1946, f. 27.

garté edhe ¢éshtjen e Kosovés. Jugosllavia demokratike éshté me e
pérparuar se ne. Interesi yné éshté gé ajo té jeté e forté, se me njé
Jugosllavi té forté do té keté demokraci né Ballkan. A éshté né
interesin toné té kérkojmé Kosovén, kjo nuk éshté progresiste. Pra,
né kété situaté, pérkundrazi, duhet t€ b&imé ¢’€sht€ e mundur qé
kosovarét té véllazérohen me jugosllavét. Asgjé tjetér nuk éshté
aktuale, e nuk éshté progresiste té kérkojmé Kosovén. Kur ne té kemi
arritur né socializém, qé do té thoté kur atje (né Jugosllavi) dhe kétu
(né Shqipéri) mbeturinat e kapitalizmit do té kené ngréné dru,
atéheré, né njé situaté té tillé, Kosova do té bashkohet me Republikén
Socialiste té Shqipérisé. Kjo éshté vija, kété na e méson marksizmi-
leninizmi. Ne kété do ta shpjegojmé. Ata gé nuk e kuptojné kété, ne
kemi pér detyre t’i luftojmé. Populli i Kosovés 1 ka t€ gjitha lirité. Ai
ka marré tokén, kané shkolla, me jugosllavét jemi miq té miré,
prandaj forca e argumenteve &shté e madhe™.

Udhéhegja shgiptare vetém pas prishjes sé marrédhénieve
shqgiptaro-jugosllave (1948) do té ndryshonte géndrimin Kkarshi
zgjidhjes sé c¢éshtjes sé Kosovés. Ripushtimi jugosllav i Kosovés,
terrori dhe masakrat e viteve 1944/45/46, ndaj popullsisé shqiptare
né Kosové dhe vise tjera shqiptare do té béhen objekt shqyrtimi né
njé seré relacionesh té ndryshme té Ministrisé sé Punéve té
Brendshme, Jashtme®, etj. Pérvec, relacioneve edhe shtypi shqiptar,
kishte shkruajtur pér masakrat né masé, ndaj popullit shqiptar'®.

1 AQSh, Fondi: 14, viti 1946, dos. 4/1, f. 1. Procesverbal i mbledhjes s& KQ-sé sé
PKSH-s&, 18-20 dhjetor 1946.

5 AMPJ, viti 1960, dos. 530/2, f. 10. Relacion, Gjendja dhe probleme té popullsisé
shqiptare né Jugosllavi, Rako Nago dhe Petro Papi.

16 «politika nacional-shoviniste e revizionistéve jugosllavé kundér shgiptaréve té
Kosovés, Maqgedonisé e Malit t& Zi”, Z&ri i Popullit, 9 shtator 1958, nr. 217 (3118),
f. 4.

